
AZƏRBAYCAN RESPUBLİKASI 
AUDİTORLAR PALATASI

Azərbaycan Respublikasının 
Prezidenti İlham Əliyev mar-
tın 13-də BP şirkətinin yeni baş 
icraçı direktoru Mürrey Au-
kinklosu qəbul edib.
Bakıya səfərindən məmnunlu-
ğunu ifadə edən qonaq Azər-
baycanın 30 ildə qazandığı 
nailiyyətlər münasibətilə də 
təbriklərini çatdırıb, bu müd-
dətdə ölkəmizdə enerji resurs-
larından əldə olunan gəlirlərin 
iqtisadiyyatımızın inkişafına 
yönəldilməsinin önəmini vur-
ğulayıb. Mürrey Aukinklos 

Azərbaycan ilə BP-nin əmək-
daşlığını məmnunluqla qeyd 
edib.
Prezident İlham Əliyev uzun 
illər ərzində ölkəmizin BP ilə 
səmərəli əməkdaşlıq həyata 
keçirdiyini deyib. Dövlətimi-
zin başçısı 1994-cü ildə imza-
lanan “Əsrin müqaviləsi”nin 
önəmini vurğulayaraq, həmin 
dövrdən başlayaraq Azərbay-
can ilə BP arasında strateji 
tərəfdaşlığın həyata keçirildi-
yini qeyd edib. 
Görüşdə ölkəmizlə əməkdaş-

lığın nəticələrindən biri olaraq 
Azərbaycanın bölgənin bir sıra 
və Avropa dövlətlərinin enerji 
təhlükəsizliyinə, xüsusilə da-
yanıqlı qaz təchizatına töhfə-
sinə toxunulub, yeni dövr-
də ölkəmizin karbohidrogen 
enerji resursları ilə yanaşı, bər-
pa olunan enerji mənbələrinin 
potensialı qeyd edilib, o cüm-
lədən işğaldan azad edilmiş 
ərazilərimizdə bu il BP şirkə-
ti tərəfindən bu istiqamətdə 
layihənin həyata keçiriləcəyi 
vurğulanıb.

Bu sözləri Prezident İlham 
Əliyev Azərbaycan-Qazaxıs-
tan Ali Dövlətlərarası Şuranın 
birinci iclasında deyib.
Xalqlarımızın ictimai-siyasi 
formasiyadan asılı olmayaraq, 
uzun əsrlər boyu sülh, qar-
daşlıq, əməkdaşlıq şəraitində 
yaşadıqlarını vurğulayan döv-
lətimizin başçısı qeyd edib: 
“İki müstəqil dövlət olaraq 
isə artıq 30 ildən çoxdur ki, 
həm beynəlxalq strukturlarda, 
həm də ikitərəfli formatda fəal 
qarşılıqlı fəaliyyət göstərirlər. 
Son vaxtlar qarşılıqlı səfərlə-
rimizin dinamikası çox illüst-
rativdir və bu, münasibətlərə 
yeni dinamizm verildiyini 
göstərir”.

Bu barədə Prezident İlham 
Əliyev Azərbaycan-Qazaxıs-
tan Ali Dövlətlərarası Şuranın 
birinci iclasında bildirib.
Prezident Tokayevi və qardaş 
Qazaxıstan xalqını sosial-iq-
tisadi inkişafda, innovativ 

tərəqqidə çox böyük nailiyyət-
lər münasibətilə təbrik edən 
dövlətimizin başçısı vurğula-
yıb: “Qazaxıstanın iqtisadi 
inkişafı və ümumi daxili məh-
sulun artması düzgün və dü-
şünülmüş iqtisadi siyasətdən 

xəbər verir. Həmçinin Sizin 
ölkənin modernləşdirilməsinə, 
iqtisadiyyatın şaxələndiril-
məsinə yönəlmiş və artıq bir 
çox nailiyyətlərin əldə edildiyi 
islahatlarınızı tam dəstəklə-
yirik”.

“Biz də (Azərbaycan və Qazaxıs-
tan – red.) qonşularıq. Bizi təkcə 
Xəzər dənizi ayırır”.
Bu sözləri Azərbaycan Prezidenti 
İlham Əliyev martın 11-də Qa-

zaxıstan Prezidenti Kasım-Jomart 
Tokayevlə mətbuata bəyanatında 
söyləyib.Dövlətimizin başçısı de-
yib ki, bu gün o da (Xəzər dənizi 
– red.) əngəl deyil, əksinə, Xəzər 

təkcə ölkələrimiz arasında yox, 
həm də bir çox ölkələr arasın-
da körpüdür. Çünki TransXəzər 
nəqliyyat dəhlizi bu gün öz po-
tensialını tam şəkildə açır.

“Azərbaycan Sizin rəhbərliyinizlə 
böyük tarixi qələbə əldə edib. Bu, 
dövlət suverenliyinin bərpa olun-
masıdır. Qazaxıstan xalqı bununla 
bağlı böyük sevinc hissi keçirib”.
Bu sözləri Qazaxıstan Preziden-
ti Kasım-Jomart Tokayev martın 

11-də Azərbaycan Prezidenti İl-
ham Əliyevlə mətbuata bəyana-
tında söyləyib.
COP29-un Azərbaycanda keçi-
rilməsinin ölkəmizin sosial-iqti-
sadi inkişaf sahəsində, həmçinin 
beynəlxalq arenada nailiyyət-

lərinin qəbul edilməsi amili ol-
duğunu vurğulayan Qazaxıstan 
Prezidenti deyib: “Qazaxıstan 
COP29-un müvafiq səviyyədə ke-
çirilməsini dəstəkləyir və bu son 
məqsədə nail olmaq üçün lazımi 
səylər göstərəcəkdir”.

Martın 11-də Azərbaycan Respub-
likasının Prezidenti İlham Əliyev 
və Qazaxıstan Respublikasının 
Prezidenti Kasım-Jomart Tokayev 
Çinin Sian terminalından Bakının 
Abşeron stansiyasına konteyner 
qatarının gəlişi mərasimini video-
bağlantı ilə izləyiblər.
Prezident İlham Əliyev deyib:
- Bu əlamətdar hadisə münasibə-

tilə nəqliyyatçıları təbrik etmək 
istəyirəm. Bu gün Qazaxıstan Pre-
zidentinin Azərbaycana dövlət 
səfəri çərçivəsində nəqliyyat-logis-
tika sektoruna aid məsələlər ətraf-
lı müzakirə olundu. Qəbul etdiyi-
miz qərarlar mahiyyətcə bu gözəl 
mərasimin keçirilməsinə kömək 
edir. Bu gün Qazaxıstan və Azər-
baycan bütün istiqamətlər, o cüm-

lədən tranzit nəqliyyat sahəsin-
də - konnektivliklə bağlı sahədə 
qarşılıqlı fəaliyyətin möhkəmlən-
dirilməsi istiqamətində aktiv fəa-
liyyət göstərirlər. Bizim ikitərəfli 
əməkdaşlığımız həm TransXəzər 
nəqliyyat marşrutu, həm də Orta 
Dəhliz layihələrinin həyata ke-
çirilməsi çərçivəsində çoxtərəfli 
əməkdaşlığımızın bir hissəsidir. 
Bu gün müzakirə edilən planlar 
ölkələrimizin dəmir yollarının boş 
qalmaması, belə konteyner qatar-
larının isə gündəlik həyatımızın 
bir parçası olmasına imkan verir.
Ölkələrimiz arasında müxtəlif is-
tiqamətlərdə nə qədər çox yük daşı-
narsa, əməkdaşlığımız o qədər inki-
şaf edəcək, Qazaxıstanla Azərbaycan 
beynəlxalq nəqliyyat daşımalarında 
daha böyük rol oynayacaqlar.

Martın 12-də Azərbaycan Respublikasının Pre-
zidenti İlham Əliyev və Qazaxıstan Respub-
likasının Prezidenti Kasım-Jomart Tokayev 
Şuşa şəhərinə səfər ediblər.
Dövlət başçıları Azərbaycanın tanınmış şəxsiy-
yətləri Natəvanın, Bülbülün və Üzeyir Hacıbəy-
linin işğal dövründə Şuşada ermənilər tərəfin-
dən gülləbaran edilmiş heykəllərinə baxıblar.
Bildirilib ki, işğal zamanı ermənilər həmin hey-
kəlləri Ermənistana apararaq əritmək istəyib-
lər. Ulu Öndər Heydər Əliyevin təşəbbüsü ilə 
həmin heykəllər Ermənistandan alınaraq Azər-
baycana gətirilib və Bakıda İncəsənət Muzeyi-
nin həyətində saxlanılıb. Şuşa işğaldan azad 
olunduqdan sonra həmin heykəllər Prezident 
İlham Əliyevin göstərişi ilə əvvəlki yerlərinə 
qaytarılıb.
Prezident İlham Əliyevə və Prezident Ka-
sım-Jomart Tokayevə Şuşanın Baş planı barədə 
məlumat verilib.
Azərbaycan Respublikası Prezidentinin Şuşa 

rayonunda xüsusi nümayəndəsi Aydın Kəri-
mov bildirdi ki, şəhərin Baş planı hazırlanarkən 
onun tarixi əzəmətinin qorunub saxlanılma-
sı əsas götürülüb. Azərbaycanın mədəniyyət 
paytaxtında həyata keçirilən bütün layihələr 
tarixlə müasirliyin vəhdəti üzərində qurulub. 
Baş planda Şuşada orta, yüksək və qarışıq sıx-
lıqlı yaşayış binalarının inşası, şəhər mərkəzi-
nin, yeni tikiləcək və qorunub saxlanılacaq ta-
rixi binaların və abidələrin yerləri əksini tapıb. 
Hazırda Baş plan əsasında Şuşada bərpa və ye-
nidənqurma işləri davam etdirilir.
Natəvan bulağı ilə tanışlıq zamanı qeyd olunub 
ki, Şuşa işğaldan azad edildikdən qısa müddət 
sonra istifadəyə verilən “Xan qızı” bulağı şəhə-
rin məşhur məkanlarından biridir. 
Prezidentlər daha sonra Heydər Əliyev Fondu 
tərəfindən bərpa edilən Yaradıcılıq Mərkəzində 
“Heydər Əliyev və Qarabağ” sərgisinə baxıblar.
Sonra prezidentlər Saatlı məscidində, Bülbülün 
ev-muzeyində və Cıdır düzündə olublar.

Qeyri neft-qaz sektorunda əlavə dəyər 10,1 faiz 
artıb.
Dövlət Satatikstika Komitəsi 2024-cü ilin yan-
var-fevral aylarında Ümumi Daxili Məhsul is-
tehsalı barədə məlumatları açıqlayıb.
2024-cü ilin yanvar-fevral aylarında ölkədə 18 
milyard 576,9 milyon manatlıq və ya əvvəlki 
ilin eyni dövrü ilə müqayisədə 5 faiz çox ümu-
mi daxili məhsul istehsal olunmuşdur. 
2024-cü ilin yanvar ayında da Azərbaycan iqti-
sadiyyatı 5 faiz artmışdı.
2024-cü ilin yanvar-fevral aylarında iqtisadiy-
yatın neft-qaz sektorunda əlavə dəyər 0,7 faiz 
azalmış, qeyri neft-qaz sektorunda isə 10,1 faiz 
artmışdır.
ÜDM istehsalının 39,9 faizi sənaye, 9,9 faizi 

ticarət; nəqliyyat vasitələrinin təmiri, 7,0 faizi 
nəqliyyat və anbar təsərrüfatı, 5,5 faizi tikinti, 
2,7 faizi kənd təsərrüfatı, meşə təsərrüfatı və 
balıqçılıq, 2,2 faizi turistlərin yerləşdirilməsi 
və ictimai iaşə, 1,7 faizi informasiya və rabitə 
sahələrinin, 19,8 faizi digər sahələrin payına 
düşmüş, məhsula və idxala xalis vergilər ÜDM-
in 11,3 faizini təşkil etmişdir.
Əhalinin hər nəfərinə düşən ÜDM 1824,1 ma-
nata bərabər olmuşdur.
Sənaye müəssisələri və bu sahədə fəaliyyət 
göstərən fərdi sahibkarlar tərəfindən 2024-cü 
ilin yanvar-fevral aylarında 10,2 milyard ma-
natlıq sənaye məhsulu istehsal edilmiş, 2023-
cü ilin müvafiq dövrü ilə müqayisədə neft-qaz 
sektorunda məhsul istehsalı 0,9 faiz azalmış, 
qeyri neft-qaz sektorunda isə 11,2 faiz artmış-
dır.
Mədənçıxarma sektorunda əmtəəlik neft hasi-
latı 6,7 faiz azalmış, əmtəəlik qaz hasilatı isə 4,0 
faiz artmışdır.
Elektrik enerjisi, qaz və buxar istehsalı, bölüş-
dürülməsi və təchizatı sektorunda istehsalın 
həcmi 7,9 faiz azalmış, su təchizatı, tullantıların 
təmizlənməsi və emalı sektorunda isə 22,7 faiz 
artmışdır.

Martın 1-nə olan məlumata 
görə, Azərbaycanda kommer-
siya qurumlarının (şirkətlə-
rin) sayı 178 min 323-ə çatıb. 
Onlardan 114 min 305-inin 
(64,1%-nin) fəaliyyəti aktiv, 
64 min 18-nin (35,9%-nin) fəa-
liyyəti isə qeyri-aktiv olub. 
2024-cü ilin mart ayının 1-nə 
respublika üzrə uçotda olan 1 
milyon 531 min 963 vergi ödə-
yicisinin 87,3 faizi fiziki şəxs, 
12,7 faizi hüquqi şəxs və digər 
təşkilatlar olub.
Dövlət Vergi Xidmətinin yay-
dığı məlumata görə, ötən ilin 
müvafiq dövrü ilə müqayisə-
də vergi ödəyicilərinin ümu-
mi sayı 7,8 faiz, o cümlədən 
fiziki şəxslərin sayı 7,8 faiz 
(ümumi artımın 86,6 faizi), 
hüquqi şəxslərin sayı isə 8,3 
faiz (ümumi artımın 13,4 faizi) 
artıb.
Təhlil aparılan dövrdə vergi 
ödəyicilərinin ümumi sayında 
hüquqi şəxslərin xüsusi çəki-
si 12,7 faiz olub. Kommersiya 
qurumlarının sayı 178 min 323 

vahid təşkil edib və müqayisə 
edilən dövr ərzində 9 faiz ar-
tıb.
2024-cü ilin yanvar-fevral ay-
larında 2 min 62 kommersiya 
qurumu dövlət qeydiyyatın-
dan keçib ki, bunun da 1857-si 
yerli investisiyalı, 205-i isə xa-
rici investisiyalı müəssisələr-
dir. Bu dövrdə qeydiyyatdan 
keçmiş yerli investisiyalı məh-
dud məsuliyyətli cəmiyyətlə-
rin e-qeydiyyatının xüsusi çə-
kisi 85,7 faiz təşkil edib. 
Ümumiyyətlə, 2024-cü ilin 
yanvar-fevral aylarında icra 
olunmuş elektron qeydiyyat 

ərizələrinin 1392-si və ya 88,6 
faizi Asan imza vasitəsilə təq-
dim olunub. Mart ayının 1-nə 
dövlət qeydiyyatında olan 
kommersiya hüquqi şəxslərin 
90,8 faizi məhdud məsuliyyət-
li cəmiyyət, 1,2 faizi səhmdar 
cəmiyyəti, 1,1 faizi koopera-
tiv və s. formalarda yaradılıb, 
22 min 768 xarici investisiyalı 
kommersiya qurumu dövlət 
qeydiyyatından keçib.
Hesabat dövründə dövlət qey-
diyyatında olan 178 min 323 
kommersiya qurumundan 114 
min 305-nin fəaliyyəti aktiv 
olub.

Azərbaycanda dövlət səfə-
rində olan Qazaxıstan Res-
publikasının Prezidenti Ka-
sım-Jomart Tokayev ilə Milli 
Məclisdə görüş olub.
Milli Məclisin Mətbuat və icti-
maiyyətlə əlaqələr şöbəsindən 
bildiriblər ki, ali qonağı parla-
mentin sədri Sahibə Qafarova 
qarşılayıb.
Görüşdə Prezident Kasım-Jo-
mart Tokayevin Azərbaycana 
dövlət səfərinin, Prezident İl-
ham Əliyev ilə keçirilən gö-
rüşlərin və aparılan danışıqla-
rın ölkəmizdə böyük diqqətlə 
izlənildiyini deyən spiker Sa-
hibə Qafarova vurğulayıb ki, 
xalqlarımızın dostluğunun, 
qardaşlığının növbəti təzahü-
rü olan bu səfər ölkələrimiz 
arasında əlaqələrin daha da 
möhkəmlənməsinə və geniş-
lənməsinə töhfə verəcək.
Parlamentlərimizin əlaqələri 
haqqında məlumat verən Mil-
li Məclisin sədri vurğulayıb 
ki, Azərbaycan ilə Qazaxıstan 
arasında ikitərəfli və çoxtərəf-
li münasibətlərə mühüm və 
müsbət təsir göstərən amil-
lərdən biri də ali qanunverici 
orqanlarımızın qarşılıqlı fəa-
liyyətidir.

Beynəlxalq təşkilatlarda qar-
şılıqlı fəaliyyətin əhəmiyyə-
tinin də vurğulandığı söhbət 
zamanı hazırda dünyada bir 
sıra mənfi proseslərin də mü-
şahidə olunduğunu deyən Sa-
hibə Qafarova qeyd edib ki, 
ikili standartlar, islamofobiya 
kimi meyillər narahatlıq doğu-
rur. Belə bir şəraitdə ikitərəfli 
əməkdaşlıq əlaqələrimiz daha 
böyük əhəmiyyət kəsb edir.
Xüsusilə TÜRKPA çərçivəsin-
də əməkdaşlığın əhəmiyyə-
tindən danışan Milli Məclisin 
sədri xatırladıb ki, Prezident 
İlham Əliyev parlamentdəki 
andiçmə mərasimindəki çıxı-
şında Türk Dövlətləri Təşkilatı 

çərçivəsində əməkdaşlığı pri-
oritet kimi müəyyənləşdirib. 
Azərbaycan dövlətinin başçısı 
xüsusilə qeyd edib ki, bizim 
ailəmiz Türk dünyasıdır və biz 
Türk Dövlətləri Təşkilatının 
qlobal arenada mühüm aktora 
və güc mərkəzinə çevrilmə-
si üçün birlikdə çalışmalıyıq. 
Sahibə Qafarova vurğulayıb 
ki, parlamentarilər də TÜRK-
PA-nı daha da gücləndirmək 
üçün birgə səyləri davam et-
dirməlidirlər. TÜRKPA çərçi-
vəsində fəaliyyət xalqlarımızı 
daha da yaxınlaşdırır, ölkələ-
rimiz arasında əlaqələrin də-
rinləşməsi və möhkəmlənməsi 
üçün böyük imkanlar yaradır.

“Azərbaycanın bank sektoru-
nun penetrasiyasının qarşıda-
kı 2-3 ildə arta bilər”. Bunu Ac-
cessBank-ın İdarə Heyətinin 
sədri Davit Tsiklauri deyib.
“Azərbaycanın bank sektoru 
inkişaf etməkdədir, lakin son 
10 ildə inkişaf tempi azalıb 
və bunun çox əsaslı səbəbləri 
var. 2015-2016-cı illərə nəzər 
salsaq, devalvasiya və iqtisa-
di tənəzzüldən sonra banklar 
özünübərpa prosesinə keçdi, 
çoxsaylı restrukturizasiyalar, 
bankların bağlanması və s. 

baş verdi. Bu proses bitdikdən 
sonra COVID pandemiyası 
başladı və bunun təkcə bank 
sektoruna deyil, iqtisadiyyatın 
bütün sahələrinə necə təsir et-
diyini hamımız yaxşı bilirik”- 
D.Tsiklauri qeyd edib.
O bildirib ki, bankların post-
pandemiya göstəriciləri 2021-
ci ildən sonra bütün sektorun 
yenidən böyüməyə başladığı-
nı və son iki ildə iqtisadi şə-
raitin bank sektoru üçün çox 
əlverişli oldunu deməyə əsas 
verir: “Ümid edirəm ki, yaxın 

perspektivdə sektor daha da 
inkişaf edəcək, çünki buna nail 
olmaq üçün şəraitin əlverişli 
olacağını düşünürəm. Bununla 
belə, qonşu bazarlarla müqa-
yisədə, Azərbaycan bank sek-
torunun penetrasiyası, yəni 
kredit portfelinin ümumdaxili 
məhsula nisbəti indikatoru, 
hələ də aşağıdır, amma bunun 
qarşıdakı 2-3 ildə yüksələcə-
yini düşünürəm. Məsələn, bu 
göstərici Azərbaycanda Qa-
zaxıstan və Gürcüstana nis-
bətən aşağıdır”.

Cari ilin yanvar-fevral ayları 
üzrə ölkədə 4,8 milyon ton neft 
(kondensatla birlikdə) hasil 
edilib. Bu da ötən ilin müvafiq 
dövrü ilə müqayisədə 6,2 faiz 
azalma deməkdir.
Energetika Nazirliyindən bil-
dirilib ki, neft hasilatının 2,7 
milyon tonu “Azəri-Çıraq-
Gü nəşli”nin, 0,7 milyon tonu 
(kondensat) “Şahdəniz”in, 96 
min tonu (kondensat) “Abşe-
ron” yatağının payına düşüb. 
SOCAR üzrə neft (kondensatla 
birlikdə) hasilatı 1,3 milyon 
ton təşkil edib.

İki ay ərzində 3,9 milyon ton 
neft (kondensatla birlikdə) ix-
raca nəql olunub. Bunun 3,4 
milyon tonu konsorsiumun, 
0,5 milyon tonu isə SOCAR-ın 
payına düşüb.
“Azəri-Çıraq-Günəşli” və “Şah-
də niz” yataqları istismara veri-
lən dən cari il martın 1-dək 
(kondensatla birlikdə) ötən ilin 
müvafiq dövrü ilə müqayisədə 
3,5 faiz artımla 632,7 milyon 
ton neft hasil edilib. “Azəri-
Çıraq-Günəşli”dən ötən ilin 
müvafiq dövrü ilə müqayisədə 
3 faiz artımla 587,5 milyon ton 

neft, “Şahdəniz”dən isə 10,2 faiz 
ar tım la 45,2 milyon tona yaxın 
kon densat çıxarılıb. Bundan 630,7 
milyon tonu ixraca nəql edilib.
2024-cü ilin yanvar-fevral ayla-
rında ölkədə neftin emalı ötən 
illə eyni səviyyədə, yəni 1,1 mil-
yon tona yaxın təşkil edib.

Bu təravətli 
Novruzda süfrəniz 
ruzi, qəlbiniz isə 

xoş hisslərlə dolsun. 
Novruz bayramınız 

mübarək olsun!

Respublikamızda fevralın 7-də 
keçirilən prezident seçkiləri mə-
lum həqiqətlərə yeni işıq sal-
dı. Belə ki, bu seçki xalqımızın 
Heydər Əliyev ideyalarına və 
Prezident İlham Əliyev siyasi 
kursuna sədaqətinin növbəti tə-
cəssümünə çevrildi. Ölkə vətən-
daşları Azərbaycanı tarixinin ən 
qüdrətli dövlətinə çevirən siyasi 
kursun ətrafında bir daha səfər-
bər olaraq, indiyədək əldə edil-
miş nailiyyətlərin daxil olduğu-
muz yeni inkişaf mərhələsində də 
davam etdirilməsinə səs verdilər. 
Eyni zamanda, seçkinin nəticəsi 
torpaqlarımızın işğaldan azad 
olunmasını təmin edən Müzəffər 
Ali Baş Komandana Azərbaycan 
xalqının minnətdarlığının ifadə-
sinə çevrildi.
Bu seçki həm də beynəlxalq sə-
viyyədə maraqla qarşılanan bir 
hadisə kimi tarixə düşdü. Belə 
ki, seçkilərin müşahidəsinə 72 
nüfuzlu beynəlxalq qurum və 
89 ölkəni təmsil edən 790 bey-
nəlxalq müşahidəçi qatıldı. Eyni 
zamanda, dünyanın 110 aparıcı 
xarici media subyektindən olan 
217 təmsilçi MSK tərəfindən mü-
vafiq lövhəciklə təmin edilərək, 
seçkiləri izlədilər. Göründüyü 
kimi, beynəlxalq maraq olduqca 
böyük olub və bunun da səbəb-
ləri vardı. Məsələyə politoloji 
aspektdən baxsaq, görərik ki, 
güclü mövqeləri olan dövlətlərdə 
cərəyan edən istənilən siyasi pro-
ses qlobal səviyyədə maraqla iz-
lənilir. Son 20 ildə sürətli inkişaf 
yolu keçən Azərbaycanın güclü 
dövlətlər sırasında olması bey-
nəlxalq miqyasda etiraf olunan 
bir reallıqdır və respublikamızda 
keçirilən seçkilərə dünyada olan 
böyük marağın əsas səbəblərindən 
biri məhz bundan qaynaqlanır.
7 fevral seçkilərinə olan yüksək 
marağın əsas səbəbi isə, əlbəttə 
ki, İlham Əliyevin özünün dün-
yadakı yüksək siyasi nüfuzu və 
imicidir.  Bu mənada güclü, hər 
kəsin böyük ehtiramla yanaşdığı 
siyasi liderin yarışdığı bir seçki 
marafonuna yüksək beynəlxalq 
diqqətin olması təbii qarşılan-
malıdır.

Separatçıların tabutuna 
vurulan son mismar

7 fevral seçkilərində fəallıqla 
məntəqələrə axışan seçicilərin 
xalqın Zəfər namizədini dəstək-

ləməsi, böyük səs çoxluğu ilə onu 
seçməsi, əslində təkcə cənab İl-
ham Əliyevin deyil, eyni zaman-
da xalqın qələbəsi idi. Xalq isə 
heç vaxt seçimində yanılmır, 20 
il bundan öncə yanılmadığı kimi. 
Lakin bu seçki özündən əvvəl-
ki bütün seçkilərdən fərqlənirdi. 
Ona görə ki budəfəki prezident 
seçkiləri ərazi bütövlüyünü, su-
verenliyini bərpa etmiş Azərbay-
canın üçrəngli bayrağının qürurla 
və əzəmətlə dalğalandığı bütün 
ərazilərində keçirildi.  Ölkəmizin 
bütün ərazisində keçirilən növbə-
dənkənar prezident seçkiləri milli 
inkişaf tariximizə Zəfər seçkiləri 
kimi daxil oldu. Azərbaycan pre-
zidentinin bir zamanlar erməni 
separatizminin əsas mərkəzi ol-
muş tarixi şəhərimiz Xankəndidə 
səs verməsi zəfərimizin dünyaya 
nümayişi, Ermənistana və onun 
ha vadarlarına verilən mesaj idi.
Cənab İlham Əliyevin Xankəndi-
də səs verdiyi bina vaxtilə erməni 
separatizminin əsas yuvası idi. 
Ötən əsrin 80-ci illərinin sonla-
rından Azərbay can xalqına qar-
şı qanlı cinayətlər məhz burada 
başlanmışdı. Burada xalqımıza 
qarşı soyqırımı əməlləri planlaş-
dırılır və idarə olunurdu. Həmin 
binanın önündə erməni millət-
çiləri, daha sonra isə Ermənis-
tan dövləti Azərbaycana qarşı 
soyqırımı iddiaları irəli sürürdü. 

Vaxtilə Qarabağı Azərbaycandan 
ayırmaq istəyənlər bu binada xü-
susi komitə də yerləşdirmişdilər. 
Ona görə də bu bina tarixən er-
məni separatizminin simvolla-
rından birinə çevrilmişdi. Bu 
baxımdan Azərbaycan preziden-
tinin məhz həmin binada təşkil 
olunmuş məntəqədə səs vermə-
si böyük rəmzi məna daşıyırdı. 
“Orada verdiyim səs, o qutuya 
atdığım bülleten, sadəcə olaraq, 
bülleten deyildi. Bu, erməni se-
paratçılarının tabutuna vurulan 
son mismar idi”, - həmin anın 
tarixi mahiyyətini İlham Əliyevin 
andiçmə mərasimindəki çıxışın-
da səsləndirdiyi belə bir unudul-
maz cümlədən gözəl ifadə etmək 
mümkün deyil.
Hələ seçki kampaniyası zamanı 
cəmiyyətin siyasi əhvali-ruhiyyə-
si, rəy sorğuları təsdiq edirdi ki, 
xalqın mütləq əksəriyyətinin seç-
kiqabağı ovqatı bütünlüklə İlham 
Əliyevin namizədliyinə dəstək 
üzərində köklənib. Səsvermə 
günü qeydə alınan nəticələr bu-
nun təsdiqi oldu və beləliklə, 7 
fevral seçkisi xalqımızın İlham 
Əliyevə yüksək və sonsuz eti-
madının və ehtiramının növbəti 
təntənəsinə çevrildi, ümumxalq 
etimadının zəfəri oldu. Xalq ona 
zəfər yaşadan, torpaqlarımızı iş-
ğaldan azad edən, erməni sepa-
ratizminə son qoyan, Azərbayca-

nı tarixinin ən qüdrətli dövlətinə 
çevirən siyasətin ətrafında səfər-
bər olaraq, bütün bu uğurlarımı-
zın müəllifi olan İlham Əliyevə 
etimad göstərdi. Seçicilərin 92,12 
faizi, yaxud 4 milyon 577 min 693 
nəfəri öz səsini İlham Əliyevə 
verdi.  Bu, İlham Əliyevə əvvəl-
ki prezident seçkiləri ilə müqa-
yisədə verilən ən yüksək səsdir. 
İlham Əliyevlə digər namizədlər 
arasında səs fərqi isə 40 dəfədən 
çox oldu. Maraqlı məqamlardan 
biri də  odur ki, bir sıra seçki 
məntələrində, o cümlədən Qara-
bağ və Şərqi Zəngəzurdakı seçki 
məntəqələrində seçicilərin 100 
faizi öz səslərini İlham Əliyevə 
verdilər.
 

Dövlətçilik və milli 
maraqlar xalqımız üçün

 bütün məsələlərin 
fövqündə dayanır

Prezident seçkiləri azad, ədalət-
li, şəffaf, demokratik meyarlar 
çərçivəsində  keçirilməklə ölkə-
mizin tarixinə növbəti mühüm 
siyasi-tarixi hadisə kimi həkk 
olundu. İlham Əliyevin ətrafında 
səfərbər olan xalqımız Ulu Öndər 
Heydər Əliyevin ideyalarının və 
Azərbaycanın yüksəlişinin dava-
mına səs verdi.  Xalq Azərbay-
canın  qüdrətli dünya dövlətinə 
çevrilməsində həlledici rolu olan 
liderinə sonsuz inam və etimadı-
nı bir daha ifadə etdi. Bu seçkilər 
dövlətimizin və xalqımızın maraq 
və mənafelərini layiqncə təmin 
edən hazırki siyasi kursun alter-
nativsizliyini bir daha təsdiq etdi.  
Bu seçkidə ölkə üzrə qeyd alınmış 
seçicilərin 76,43 faizi səsvermədə 
iştirak etdi. Bu, Heydər Əliyevin 

qələbəsi ilə nəticələnən 1993-cü 
ilin prezident seçkilərindən son-
ra respublikamızda keçirilmiş 
seçkilərdə ən yüksək göstərici-
dir. 76,43 faizlik iştirak səviyyəsi 
ilk növbədə ölkə vətəndaşlarının 
məsuliyyətindən, öz taleyinə bi-
ganə qalmamasından xəbər verir. 
Başqa cür desək, ölkə vətəndaşla-
rının seçkilərdə iştirak səviyyəsi 
bir daha xalqımızın milli təəs-
sübkeşliyininin mənəvi təcəssü-
münə çevrildi. Bu seçki göstərdi 
ki, dövlətçilik və milli maraqlar 
xalqımız üçün bütün məsələlərin 
fövqündə dayanır. 
Əvvəlki seçkilərlə müqayisədə 
2023-cü ilin seçkilərinə həm də 
tarixi prizmadan yanaşdıq, son 
20 ildə əldə etdiyimiz uğurlara, 
son 200 ildə xalqımızın keçdi-
yi yollara nəzər saldıq, təhlillər 
apardıq. 
Əlbəttə, cəmiyyət olan yerdə 
problemlər də ola bilər, çatışmaz-
lıqlar da. Ən ideal cəmiyyət belə 
hansısa problemdən xali deyil. 
Amma 2023-cü ilin seçkilərində  
hansısa problem yada düşmür-
dü, hər kəs seçkiyə ilk növbədə 
dövlətimizin milli maraqlarını 
təmin edəcək namizədi dəstək-
ləməyə, tarixi nailiyyətlərimizi 
təmin edən siyasətə səs verməyə 
gedirdi. Bu mənəda 7 fevral seç-
kiləri ölkə vətəndaşlarının vətənə 
bağlılığının ən gözəl nümunəsi 
oldu. Bu, ölkə vətəndaşlarının 
milli-siyasi həmrəyliyinin növbə-
ti təntənəsinə çevrildi, bölgədə və 
dünyada mürəkkəb proseslərin 
cərəyan etdiyi bir dövrdə Azər-
baycanda səriştəli və məsuliyyət-
li rəhbərlik amilinin davamlılığı-
nı təmin etdi.  

Fevral ayının 14-də Milli Məc-
lisdə Konstitusiyaya əsasən and 
içən dövlət başçısı növbəti tarixi və 
taleyüklü missiyanın icrasını üzə-
rinə götürdü. Cənab İlham Əliye-
vin andiçmə mərasimindəki çıxışı 
xalqımızın tarixi baxışları, ölkəmi-
zin bugünkü nailiyyətləri və gələ-
cək milli hədəflərimizlə vəhdət 
təşkil etdi. Bu baxımdan çıxışın 
strukturu olduqca əhatəli idi və 
geniş ictimai marağa səbəb oldu.
Hər şeydən əvvəl, İlham Əli-
yevin andiçmə mərasimindəki 
çıxışını, onun qarşıya qoyduğu 
məsələləri dinlədikcə bir daha 
cənab İlham Əliyevin dahiliyinin 
şahidi olduq. İlham Əliyev bü-
tün məsələlərə dövrün nəbzini 
tutmaqla yanaşır. İlham Əliyev 
bütün milli vəzifələrin yerinə ye-
tirilməsinə yeni dövrün tələb və 
çağırışları çərçivəsində yanaşır. 
Ən mühümü odur ki, çıxışı dinlə-
dikcə görürdük ki, İlham Əliyev 
xalqını da gələcəyə qalibiyyət 
ruhunda aparır.  Yəni, gələcəkdə 
əldə edəcəyimiz hər bir inkişaf 
nümunəsinin təməlində qalibiy-
yətimiz dayanacaq. Cənab prezi-
dentin qarşıya qoyduğu hər bir 
məsələ milli və dövlətçilik dəyər-
ləri ilə əlaqələndirildi.
Bütövlükdə, İlham Əliyevin yeni 
mərhələdə qarşıya qoyduğu və-
zifələrin hamısı Azərbaycanın 
daha güclü dövlətə çevrilməsinə, 
xalqımızın sosial rifahının daha 
da gücləndirilməsinə hesabla-
nıb. Bunlar qarşıdakı yeni inkişaf 
mərhələsinin prioriteləridir.

(davamı gələn sayımızda)

akademik 
Ziyad SƏMƏDZADƏ

Bakıda İxracın və İnvestisiyaların 
Təşviqi Agentliyi – AZPROMO 
və Xorvatiya İqtisadiyyat Pala-
tasının birgə təşkilatçılığı ilə Ba-
kıda Azərbaycan-Xorvatiya biz-
nes-forumu keçirilib.
Tədbirdə çıxış edən mədəniyyət 
nazirinin müavini Fərid Cəfərov 
Azərbaycan ilə Xorvatiya arasın-
da siyasi əlaqələrin dostluq və 
ortaq maraqlar əsasında inkişaf 
etdiyini vurğulayaraq, bu müna-
sibətlərin iqtisadi müstəvidə də 
əks olunması üçün sahibkarlar 
arasında əlaqələrin qurulması və 

bu istiqamətdə proseslərin inten-
sivləşdirilməsinin vacibliyini ifa-
də edib. Nazir müavini forumun 
qarşılıqlı investisiyaların təşviqi 
sahəsində irəliləyişin əldə olun-

masına müsbət təsir göstərəcə-
yini bildirib. Xorvatiyanın Azər-
baycandakı səfiri Branko Zebiç 
və Azərbaycanın Xorvatiyadakı 
səfiri Anar İmanov ticarət və in-
vestisiyalar, o cümlədən kənd 
təsərrüfatı və energetika sahələ-
rində iki ölkə arasında müxtə-
lif istiqamətlər üzrə potensialın 
mövcudluğunu qeyd ediblər. 
Bildirilib ki, müxtəlif formatlar-
da keçirilən görüşlər və tədbirlər 
işgüzar dairələr arasında əmək-
daşlığın möhkəmlənməsinə bö-
yük töhfə verəcək.

“İki ölkə arasında münasibətlər 
son illərdə daha da inkişaf edib. 
Xorvatiya Azərbaycanı strateji 
tərəfdaşlıq haqqında Bəyannamə 
əsasında özünün mühüm tərəfda-
şı hesab edir. İki ölkə arasında Bə-
yannamə 2013-cü ildə Prezident 
İlham Əliyevin Zaqrebə rəsmi 
səfəri çərçivəsində imzalanıb”.
Bunu Azərbaycanın Xorvatiya-
dakı səfiri Anar İmanov Bakıda 
keçirilən Azərbaycan-Xorvatiya 
biznes forumunda çıxışı zamanı 

deyib. “Bu gün bizim Azərbay-
can-Xorvatiya biznes forumun-
da əməkdaşlığımızın bir sıra 

sahələrində mövcud olan böyük 
potensial haqqında geniş mü-
zakirə aparmaq imkanımız var. 
Ölkələrimiz arasında enerji, iq-
tisadiyyat, mədəniyyət, elm-tex-
nologiya, təhsil sahələrində in-
kişaf etmiş əlaqələr mövcuddur. 
Forumun mövcud əlaqələrin və 
gələcəkdə qurulacaq ikitərəfli 
əməkdaşlıq münasibətlərinin in-
kişafına təkan verəcəyinə inanı-
ram”, - deyə Anar İmanov əlavə 
edib.

Mövzu ilə bağlı teletənqidçi, pro-
fessor Qulu Məhərrəmli “Yeni 
Müsavat”a danışıb:
“Mən belə hesab edirəm ki, yaradıcı-
lıq məsələləri heç bir halda administ-
rativ, inzibati yolla həll olunmur.
Bir çox hallarda televiziya rəhbərləri-
nin özləri telekanallardakı vəziyyəti 
hər kəsdən yaxşı bilirlər. Doğrudur, 
onların arqumenti ondan ibarətdir 
ki, “televiziya yaşamalıdır, reklam 
almalıdır, onun nəticəsi kimi maddi 
cəhətdən özünü təmin etməlidir”, 
amma dəfələrlə bu mövzu həm par-
lamentdə qaldırılıb, həm də cəmiy-
yətdə müzakirə olunub ki, bu cür şou  
proqramların səviyyəsi artırılsın, 
düşük, bayağı, insanların şəxsi ta-
leyinə müdaxilə yol verilməməlidir. 
Təəssüflər olsun ki, bütün bunların 
deyilməsinə baxmayaraq, yenə də ad-
ları çəkilən məlum telekanallarda bu 
cür verilişlər davam edir. Bu bir dal-
ğaya bənzəyir - müəyyən bir pauza 
yaranır, o cür verilişlər yığışdırılır,  
amma bəlli zaman keçəndən sonra 
yenidən ekranlarda qasırğa başlayır. 
Ona görə də düşünürəm ki, bütün 
bunların hamısı telekanalların özü-
nün siyasətinin nəticəsidir.
İctimai rəy mütləq nəzərə alınmalı-
dır. Vaxtilə bizim maraqlı şou proq-
ramlarımız, aparıcılarımız olub. 
Onlar proqramları kifayət qədər ma-
raqlı edən dramaturji gedişlər, möv-

zular tapıblar. Əlbəttə ki, insanları 
bir-birinə vuruşduran, etikaya  uy-
ğun olmayan situasiyalar yaratmaq, 
sensasiyalı vəziyyətləri həddən artıq 
şişirtmək, ailələr, cəmiyyət üçün xa-
rakterik olmayan nüansları ümu-
miləşdirməyə çalışmaq, insanları 
alçaltmaq, aşağılamaq, onların hey-
siyyatına toxunmaq kimi nüanslar 
tamaşaçıları qıcıqlandırır.
Bəs necə olmalıdır, bunun qarşısı 
alınacaq, ya yox? Hesab edirəm ki, 
hər şey məqsəddən asılıdır. Əgər te-
leviziya rəhbərləri istəsələr ki, bu cür 
hallar olmasın, o zaman bu halların 
qarşısı alınacaq. Eləcə də Audiovizu-
al Şura  qanuna uyğun olaraq, etik 

sərhədlərin qorunması ilə bağlı təp-
kilər versə, düşünürəm ki, bu, ciddi 
nəticələrə gətirib, çıxaracaq.
Daha önəmli olan - şou proqramla-
rın gətirdiyi maliyyəni, maddi və-
saiti kompensasiya etmək haqqında 
düşünməliyik. Məsələn, bizdə maa-
rifləndirici proqramlar demək olar ki, 
yoxdur, hamı şounun üzərinə qaçır. 
Səviyyəli şou, maarifləndirici  proq-
ramları reallaşdırmaq üçün televizi-
yalara bəlli bir miqdarda kompensa-
siya verilməlidir ki, onlar ən aşağısı 
əməkhaqqını, özünü yaşatmaq üçün  
lazım olan vəsaiti təmin edə bilsinlər. 
Çünki hər şey gedib maddiyata bağ-
lanır. Beləliklə, hesab edirəm ki, özəl 
televiziyalara müəyyən bir kompen-
sasiya verilsə, bu halların qarşısı alı-
nar. Yəni, məsələn, müəyyən qədər 
kompensasiya verilir və deyilir ki, 
“siz də bunun qarşılığında keyfiyyət-
li şou proqramlar hazırlayın, bunun 
üzərində ciddi işləyin, lisenziyalaşdı-
rılmış  proqramlar alın və onu bura-
da tətbiq edin”.
Beləliklə, yanaşmanı sağlamlaş-
dırmaq, onun üzərində siyasət 
qurmaq, insan şəxsiyyətini alçalt-
mayan proqramlar üzərində dü-
şünmək lazımdır.  Bəzi aparıcılar 
həqiqətən də ciddi mənəvi aşın-
maya məruz qalıb. Onları, mən-
cə, dəyişmək lazımdır.

“Yeni Müsavat”

Sual: Saxlanc xüsusi gömrük 
prosedurunun əhatə dairəsi 
nədən ibarətdir və malların 
müvəqqəti saxlanc gömrük 
proseduru altında qalma müd-
dəti nə qədərdir?
Cavab: Bununla bağlı Göm-
rük Məcəlləsinin 30-cu fəslinin 
176-cı və 179-cu maddələrinə 
müraciət etmək lazımdır.  
Maddə 176. Saxlanc xüsusi göm-
rük prosedurunun əhatə dairəsi
176.1. Saxlanc xüsusi gömrük 
proseduru müvəqqəti saxlanc 
və gömrük anbarı prosedurla-
rından ibarətdir. Malların sax-
lanc xüsusi gömrük proseduru 
altında yerləşdirilməsi qayda-
larını müvafiq icra hakimiyyə-
ti orqanı müəyyən edir.
176.2. Xarici mallar saxlanc 
xüsusi gömrük proseduru al-
tında idxal gömrük rüsumları, 
idxal üzrə əlavə dəyər vergisi 

və aksizlər alınmadan, ticarət 
siyasəti tədbirləri tətbiq olun-
madan gömrük və müvəqqəti 
saxlanc anbarlarında gömrük 
nəzarəti altında yerləşdirilir.
176.3. Daxili mallar da göm-
rük qanunvericiliyinə müvafiq 
olaraq gömrük anbarı prose-
duru və ya sərbəst zona xüsu-
si gömrük proseduru altında 
yerləşdirilə bilər.
176.4. Daxili malların saxlanc 
xüsusi gömrük proseduru al-
tında yerləşdirildiyi halları və 
şərtləri müvafiq icra hakimiy-
yəti orqanı müəyyən edir.
Maddə 179. Malların müvəq-
qəti saxlanc gömrük prosedu-
ru altında qalma müddəti.
179.1. Malların müvəqqəti sax-
lanc gömrük proseduru altın-
da qalma müddəti onların və 
istifadə olunan nəqliyyat va-
sitəsinin xüsusiyyətləri nəzərə 

alınmaqla, gömrük bəyan-
naməsinin təqdim olunması 
üçün lazım olan vaxt nəzərə 
alınmaqla gömrük orqanı 
tərəfindən müəyyən edilir.
179.2. Müvafiq icra hakimiy-
yəti orqanı tərəfindən ayrı-ay-
rı malların xassələrindən və 
xüsusiyyətlərindən asılı ola-
raq daha qısa müddət müəy-
yən edildiyi hallar istisna ol-
maqla, malların müvəqqəti 
saxlanc gömrük proseduru al-
tında qalma müddəti 4 (dörd) 
aydan çox olmamalıdır.
179.3. Mallar müvəqqəti sax-
lanc xüsusi gömrük prose-
duru altında qalma müddəti 
başa çatanadək başqa gömrük 
proseduru altında yerləşdiril-
mək üçün bəyan edilməli və 
ya gömrük anbarında yerləş-
dirilməlidir.

Sual-cavabı Bakı Dövlət 
Universitetinin dosenti, 
iqtisad elmləri namizədi 
Mehriban Yadulla aparır.

İşğaldan azad edilmiş əra-
zilərdə iqtisadi aktivliyin bər-
pası və investisiya qoyuluşla-
rının sürətlənməsi məqsədilə 
Sahibkarlığın İnkişafı Fondu 
tərəfindən bu bölgədə fəaliy-
yət göstərən sahibkarlar üçün 
zəmanət və subsidiya mexa-
nizmi yaradılıb.
Bununla bağlı iqtisadiyyat 

naziri Mikayıl Cabbarov “X”-
sosial şəbəkəsində paylaşım 
edib. “Sahibkarlar “Elektron 
kredit zəmanət” informasiya 
sistemi vasitəsilə dəstək mexa-
nizmindən faydalana bilərlər:
5 milyon manatadək, müddə-
ti 7 ilədək, illik faiz dərəcəsi 
15%-dək olan biznes kreditlə-
rinin 90%-dək hissəsinə dövlət 

zəmanəti; Həmin kreditlərin 
illik faiz dərəcəsinin 10% bən-
dinin 36 aya qədər müddətdə 
dövlət tərəfindən subsidiya-
laşdırılması.
Kreditin müddətinin yarısın-
dan çox olmamaqla, 36 aya 
qədər güzəşt müddətinin tət-
biqi”, - deyə Mikayıl Cabba-
rov paylaşımda bildirib.

İqtisadiyyat nazirinin birinci 
müavini Elnur Əliyev ölkə-
mizdə səfərdə olan Cənu-
bi Koreya şirkətlərinin alıcı 
missiyasına rəhbərlik edən 
Koreya İdxalçılar Assosiasi-
yasının (KOIMA) sədri Kim 
Byung-Kvanla görüşüb.
Nazirlikdən  bildirilib ki, Azər-
baycan və Koreya arasında iq-

tisadi əlaqələr dinamik inkişaf 
edir. 2023-cü ildə Azərbaycan-
dan Koreyaya ixracın həcmi-
nin artması ölkəmizdə istehsal 
olunan məhsullara Koreya is-
tehlakçıları tərəfindən mara-
ğın artmasının göstəricisidir.
Görüşdə Koreya şirkətləri-
nin uzun illərdir ölkəmizdə 
müxtəlif sahələrdə uğurla fəa-

liyyət göstərdiyi qeyd edilib. 
Azərbaycan iqtisadiyyatının 
diversifikasiyası, qeyri-neft 
sektorunun inkişafı, biznes 
mühitinin davamlı yaxşılaşdı-
rılması, “Made in Azerbaijan” 
brendinin təşviqi istiqamətin-
də görülən işlər diqqətə çatdı-
rılıb.
Tərəflər hər iki ölkənin iqti-
sadi potensialından səmərəli 
istifadə, iş adamları arasında 
münasibətlərin genişləndiril-
məsi, ticarət əlaqələrinin artı-
rılması istiqamətləri barədə fi-
kirlərini bölüşüblər. Bildirilib 
ki, bu ilin iyun-iyul aylarında 
Seulda keçiriləcək “Korea Im-
port Fair 2024” sərgisində yer-
li şirkətlərin iştirakı Azərbay-
can məhsullarının Koreyaya 
ixracının genişləndirilməsinə 
töhfə verəcək.

Cari ilin fevral ayında isteh-
lak qiymətləri indeksi ötən ilin 
fevral ayına nisbətən 100,8 faiz, 
o cümlədən qida məhsulları, 
içkilər və tütün məmulatları 
üzrə 99,7 faiz, qeyri-qida məh-
sulları üzrə 101,4 faiz, əhaliyə 
göstərilmiş ödənişli xidmətlər 
üzrə 102,3 faiz təşkil edib.
Dövlət Statistika Komitəsin-
dən bildirilib ki, fevral ayında 
istehlak qiymətləri indeksi əv-
vəlki aya nisbətən 100,6 faiz, 
yanvar-fevral aylarında isə 
əvvəlki ilin müvafiq dövrünə 
nisbətən 101,3 faiz olub.
Bu ilin fevral ayında qida məh-

sulları, içkilər və tütün məmu-
latları üzrə istehlak qiymətləri 
indeksi əvvəlki aya nisbətən 
100,7 faiz, yanvar-fevral ayla-
rında isə əvvəlki ilin müvafiq 
dövrünə nisbətən 100,2 faiz 
təşkil edib.
Cari ilin fevral ayında əvvəl-
ki aya nisbətən ayrı-ayrı qida 
məhsullarından daha çox ba-
halaşma düyünün, qoyun əti-
nin, təzə balığın, kəsmiyin, 
kərə və zeytun yağının, na-
ringinin, bananın, almanın, 
armudun, heyvanın, narın, 
kələmin, xiyarın, pomidorun, 
balqabağın, çuğundurun, sa-

rımsağın, soğanın, şəkərin, 
arağın, ucuzlaşma isə əsasən 
qarabaşaq yarmasının, yu-
murtanın, süfrə marqarininin, 
günəbaxan və qarğıdalı yağla-
rının, portağalın, yerkökünün 
qiymətlərində müşahidə olu-
nub. Digər qida məhsullarının 
qiymətlərində ciddi dəyişik-
liklər baş verməyib.
2024-cü ilin fevral ayında qey-
ri-qida malları üzrə istehlak 
qiymətləri indeksi əvvəlki 
aya nisbətən 100,1 faiz, yan-
var-fevral aylarında isə əvvəl-
ki ilin müvafiq dövrünə nis-
bətən 101,6 faiz təşkil edib. 

“2022-ci il statistikasına görə, 
yerüstü su ehtiyatları 17 mil-
yard kubmetr olub. 1960-1990-
cı illər Azərbaycanın daha çox 
sululuq dövrü hesab olunur. 
Bu illəri indiki dövrlə müqa-
yisə etsək, su ehtiyatları 43 faiz 
daha azdır”.
Bunu jurnalistlərə açıqlama-
sında Azərbaycan Dövlət Su 
Ehtiyatları Agentliyi (ADSEA) 

sədrinin müşaviri Əsəd Şiri-
nov bildirib. O qeyd edib ki, 
30 milyard kubmetr su 17 mil-
yard kubmetrə düşüb.
“Yeraltı su ehtiyatlarının he-
sablanması aparılacaq. Ancaq 
təqribi hesablamalara görə, 8 
milyard kubmetr su ehtiyat-
larımız var. Bu ehtiyatların 
bir hissəsi Qarabağdadır. Qa-
rabağdakı bolsulu çaylardan 

istifadə edilərək su anbarları 
tikiləcək”, - deyə Ə.Şirinov 
bildirib.
Müşavirin sözlərinə görə, al-
ternativ su mənbələrinin təş-
viqi artırılır.
Əsəd Şirinov qeyd edib ki, 
işğal dövründə erməni van-
dalizminə məruz qalan hidro-
texniki qurğuların bərpası işi 
aparılır.

“Azərbaycanda şirin su ehtiyat-
ları getdikcə azalır, bu səbəb-
dən alternativ su mənbələrinin 
istifadəsi və təşviqi artırılır”.
Bunu Azərbaycan Dövlət Su 
Ehtiyatları Agentliyinin səd-
rinin müşaviri Əsəd Şirinov 
Bakı Su Həftəsi (“Baku Water 
Week”) çərçivəsində jurnalist-

lərə açıqlamasında bildirib.
“Bakı, Abşeron ərazisində, 
böyük ehtimalla Sumqayıtda 
dəniz suyunun duzsuzlaşdırıl-
ması yolu ilə içməli su istehsalı 
zavodunun tikintisi layihəsini 
həyata keçirib, Bakıda şirin su 
ehtiyatlarını, su təhlükəsizliyini 
təmin etmək üçün maksimum 

bu layihədən istifadə etməyə 
çalışacağıq”, – Ə. Şirinov qeyd 
edib. Azərbaycanın su proq-
nozlarının nəticələrinə əsasən 
növbəti illərdə içməli suya olan 
tələbatın artacağı nəzərə alına-
raq, bu layihənin istehsal gücü 
illik 100 milyon kubmetr həc-
mində nəzərdə tutulur.

Bir neçə gün əvvəl ATV, XƏZƏR, 
ARB və SPACE telekanallarının 
rəhbərləri Prezident Administra-
siyasına dəvət olunublar.
“Qafqazinfo”nun əldə etdiyi mə-
lumata görə, onların iştirakı ilə 
keçirilən iclasda kanallarda ya-
yımlanan bir sıra şou və sosial 
verilişlərdəki biabırçı vəziyyətlə 
bağlı ciddi iradlar səsləndirilib. 
Qeyd edilib ki, ictimai narazılıq 
və narahatlıq doğuran “Bizim-
ləsən”, “Elgizlə izlə”, “Səni ax-
tarıram”, “Həmin Zaur”, “Gəl 
danış”, “Yaxşıya doğru”, “Təsir 
dairəsi” kimi verilişlər son il-
lər teleradio məkanının inkişafı 

sahəsində əldə olunmuş uğurlara 
ciddi kölgə salır. Telekanalların 
reytinq yarışında etik qaydaların 
pozulduğu, milli-mənəvi dəyərlə-
rimizə xələl gətirildiyi, insanların 
şəxsi həyatına kobud müdaxilələ-
rin yol verildiyi bəsit və bayağı 
verilişlərin çəkisinin artması nara-
hatlıq doğurmaya bilməz. Həmin 
verilişlərdə eybəcər qalmaqalların 
əvvəlcədən ssenariləşdirilməsi, 
auditoriyanın pulla cəlb edilməsi, 
iştirakçılarla əlaqələrdə korrupsi-
ya sxemlərinin həyata keçirilmə-
sinə dair çoxsaylı şikayətlər var. 
Gündəlik 3-5 saat davam edən bu 
verilişlərdə insanların şəxsiyyəti 

alçaldılır, efirdə təhqir və ədəbsiz 
ifadələr işlədilir, efir mədəniyyə-
ti, nitq qabiliyyəti, bilik səviyyəsi 
tələblərə cavab verməyən aparıcı-
lar və ekspertlər isə sanki cəmiy-
yətə meydan oxuyurlar. 
Telekanalların rəhbərlərinin 
nəzərinə çatdırılıb ki, vəziyyət 
belə davam edə bilməz və qısa 
zamanda bu biabırçılığa son qo-
yulmayacağı, verilişlərin fəaliy-
yətində dönüş yaradılmayacağı 
təqdirdə, qanunauyğun şəkildə 
sanksiyaların tətbiq olunması, 
hətta telekanalların fəaliyyətinin 
məhdudlaşdırılması ilə bağlı təd-
birlər qaçılmaz olacaq.



514-27 mart 2024-cü il

Президент Азербайджана Ильхам 
Алиев заявил, что обсудил со своим 
казахстанским коллегой Касым-
Жомартом Токаевым процесс мирных 
переговоров между Азербайджаном и 
Арменией.
«Мы сегодня подробно обсуждали 
вопросы региональной проблематики. 
Я информировал Касым-Жомарта 
Кемелевича о процессе мирных 
переговоров между Азербайджаном 

и Арменией и выразил надежду, что 
этот процесс закончится подписанием 
мирного договора и переворачиванием 
этой тяжелой и черной страницы нашей 
истории.
Мы благодарны за слова солидарности 
в деле восстановления суверенитета 
Азербайджана. И, конечно же, в 
Азербайджане, я думаю, все знают, 
что Казахстан – наш надежный друг и 
союзник», - сказал глава государства.

Эта победа действительно является 
исторической по своей сути и, 
безусловно, войдет в скрижали летописи 

Азербайджана, да и всемирной истории. 
Об этом сказал Президент Казахстана 
Касым-Жомарт Токаев, выступая на 
заседании Высшего межгосударственного 
совета Азербайджана и Казахстана. 
«Мы, как Вы правильно отметили, 
искренне радуемся исторической 
победе Азербайджана восстановлением 
собственного суверенитета, что касается 
собственной территории. Эта победа 
действительно является исторической 
по своей сути и, безусловно, войдет в 
скрижали летописи Азербайджана, да и 
всемирной истории», - добавил он.

Власти Азербайджана до 2027 года из 
госбюджета выделят 32 млрд манатов 
($18,8 млрд) на восстановление Карабаха 
и Восточного Зангезура. Об этом сообщил 
депутат Милли меджлиса (парламента) 
Азербайджана Вугар Байрамов.
Он отметил, что власти Азербайджана 
в 2021-2023гг направили из госбюджета 
свыше $7,1 млрд на восстановление 
Карабаха и В.Зангезура.
Вугар Байрамов в соцсети «Х» (ранее 
твиттер) написал, что в 2023 году на эти 
цели из госбюджета было выделено 5,588 
млрд манатов ($3,287 млрд), в 2021-2023гг – 
12,1 млрд манатов ($7,117 млрд).
«В 2022-2026 годах на эти цели будет 
выделено $18,823 млрд (32 млрд манатов)», - 
написал Байрамов.

Промышленные запасы нефти в Беларуси на 
начало 2024 года составляют около 45 млн тонн, 
сообщил белорусский президент Александр 
Лукашенко.
«На сегодняшний день промышленные запасы 
белорусской нефти составляют около 45 млн. 

тонн. За 2016-2023 годы они приросли на 14 
млн тонн, в том числе только в 2023 году - на 2,5 
млн тонн, что является рекордом за последние 
40 лет», - сказал Лукашенко на совещании 
с правительством по вопросам развития 
минерально-сырьевой базы страны.
По его словам, применение новых технологий, 
наращивание объемов сейсморазведки и 
бурения позволили, начиная с 2017 года, 
обеспечить рост добычи нефти в среднем на 20 
тыс. тонн в год.
В то же время Лукашенко заявил, что 
считает такие темпы недостаточными. В 
частности, он подчеркнул необходимость 
ускорить разработку скважин, в том числе с 
трудноизвлекаемыми запасами.
По данным государственного ПО 
«Белоруснефть», в 2023 году добыча нефти на 
территории республики выросла до 1,88 млн 
тонн с 1,81 млн тонн в 2022 году (рост на 3,9%).
Добыча нефти в Беларуси в 2023 году велась на 
53 месторождениях.

Ереван действительно в последнее время не 
участвует в работе Секретариата ОДКБ. Это 
решение Армении на данном этапе, и мы, 
как международная организация, уважаем 
любое решение суверенного государства. 
Об этом в интервью ТАСС заявил генсек 
ОДКБ Имангали Тасмагамбетов.
«Тем не менее деятельность организации 
продолжается в полном объеме, все 
процедуры соблюдаются в полном 
соответствии с нормативной базой 
ОДКБ. О принимаемых и принятых 
решениях Секретариат информирует 
соответствующие структуры в Ереване 
в рабочем режиме. Относительно 
упомянутых заявлений официальных 
лиц Республики Армения отмечу, что 
в Секретариат из Еревана не поступало 
каких-либо официальных заявлений о 
приостановке членства в организации.
Мы, разумеется, силами наших аналитиков 
и доступного им инструментария 
анализируем ситуацию вокруг Армении 
и во взаимоотношениях Армении с 

организацией. Не скрою, определенные 
события и настроения в части элит 
Армении вызывают озабоченность. Но 
мы надеемся на политическую трезвость 
политического руководства Армении 
и взвешенную оценку перспектив 
реализации различных сценариев в 
отношении организации. Подчеркну, 
Армения остается нашим союзником, 
все имеющиеся обязательства остаются в 
силе», - отметил глава организации.

Процесс урегулирования отношений 
между Арменией и Турцией не 
реализуется с должной скоростью, с 
президентом Турции существует диалог, 
заявил премьер-министр Армении Никол 
Пашинян.
«В наших отношениях с Турцией 
происходит очень важная вещь, а именно 
- мы говорим друг с другом. И считаю, что 
с президентом Турции мы имеем диалог. 
Он очень трудный, но важно, чтобы этот 
разговор был», - сказал Пашинян на пресс-
конференции во вторник.
Он сообщил о постоянном контакте 
спецпредставителей Армении и Турции 
по урегулированию отношений двух стран, 

между главами МИД также есть диалог.
«По некоторым эпизодам мы друг друга 
неверно понимаем, и возникает негативная 
энергия. Но в результате диалога она 
снижается (...) Мы должны иметь и имеем 
с Турцией повестку (урегулирования 
отношений - ИФ). Жаль, что она не 
реализуется с должной скоростью», - 
заявил Пашинян.
Он также отметил, что в процессе 
урегулирования отношений Армении и 
Азербайджана Ереван «видит и чувствует 
присутствие Турции».
«Но не надо воспринимать отношения 
с Турцией через отношения с 
Азербайджаном», - сказал Пашинян.

Мы абсолютно уверены в успехе COP29, 
сказал по итогам переговоров в Баку с 
азербайджанским коллегой министр 
экономики РФ Максим Решетников.
«Азербайджан взял на себя серьезную ношу 
по проведению COP29, но мы абсолютно 
уверены в успехе этого мероприятия», - 
отметил Решетников.
По его словам, тема климатической 
повестки важна для РФ и Азербайджана и 
была обсуждена сегодня в Баку. «Вопросы 
климата и экономики сильно переплетены. 
Это вопросы доступности энергоресурсов, 
вопросы торговых барьеров, вопросы 
выполнения Парижского соглашения о 

климате», - отметил министр.
По словам Решетникова, такая связка 
требует постоянных экспертных 
переговоров для выработки общих 
позиций. «Есть понимание того, 
какая сложная задача стоит перед 
Азербайджаном по COP29, чтобы 
найти компромисс между очень 
разными интересами развитых рынков, 
развивающихся стран, экспортёров 
углеводородов и поставщиков технологий 
новой энергии», - добавил министр.
Он отметил, что Азербайджан 
демонстрирует глубокий и профессио-
нальный подход при подготовке к COP29.

Азербайджан за первые два месяца 
2024 года поставил в Европу 2,1 
миллиарда кубометров газа. Как 
сообщает во вторник Trend, об этом 
на своей официальной странице в 
соцсети X написал министр энергетики 
Азербайджана Парвиз Шахбазов. "В 
январе-феврале текущего года в Европу 
было экспортировано 2,1 миллиарда 
кубометров газа, в Турцию - 1,4 миллиарда 
кубометров, в Грузию - 0,6 миллиарда 
кубометров", - написал Шахбазов. По 
его словам, за этот период в Турцию 

по Трансанатолийскому трубопроводу 
(TANAP) было транспортировано 0,8 
миллиарда кубометров газа. Отметим, что 
Азербайджан начал поставки газа в Европу 
по Южному газовому коридору 31 декабря 
2020 года. Первоначальная пропускная 
способность европейской части коридора 
(TAP) составляет 10 миллиардов кубометров 
газа. В июле 2022 года Азербайджан и 
ЕС подписали меморандум, который 
предусматривает увеличение пропускной 
способности данной инфраструктуры до 20 
миллиардов кубометров в год к 2027 году.

В МИРЕ

Xalqımızı Novruz bayramı 
münasibətilə təbrik edir, hər kəsə 
cansağlığı və gələcək işlərində 

nailiyyətlər arzulayırıq.

“Azəraqrartikinti” ASC

Qoy, bu təravətli Novruz bayramı 
süfrənizi ruzi, qəlbinizi isə xoş hisslərlə 

doldursun. Sağlamlığınız möhkəm, 
arzularınız sonsuz, ümidləriniz 

gərçək olsun! 
Novruz bayramınız mübarək olsun!

Azərbaycan torpağında 
çox qədim kökləri olan 

Novruz bayramı 
əcdadlarımızın indiki 
nəsillərə müqəddəs 

yadigarıdır.

Ölkəmizin bütün bölgələrində 
Novruz böyük sevinclə, şən əh-
vali-ruhiyyə ilə qarşılanır. Hər 
yerdə səliqə-sahman, təmizlik 
işləri aparılır, evlərdə səməni 
göyərdilir, paxlava, şəkərbura bi-
şirilir, xonçalar bəzədilir. Novru-
zu bizə sevdirən bir çox atributlar 
isə süfrələrimizi və şənliklərimizi 
bəzəyir. Bu məqaləmizdə də min 
illərdir unudulmayan bu Novruz 
atributlarının tarixini və onların 
nələri simvollaşdırdığını daha ət-
raflı öyrənəcəyik.

Səməni
Novruz sovqatlarının ən vacib 
atributlarından biri səmənidir. 
Səməni yazın gəlməsinin, təbiə-
tin canlanmasının, əkinçiliyin, 
həyat və bolluğun rəmzi, ba-
harın ilk müjdəçilərindən biri 
hesab olunur. İnsanlar səməni 
göyərtməklə növbəti təsərrüfat 
ilinə bərəkət, bolluq arzulaya-
raq, bayrama dörd həftə qalmış, 
hər çərşənbə axşamı və bayram 
günü tonqal qalamaqla, mahnı 
oxumaqla xoş günlərə inamlarını 
ifadə edirlər.

Boyanmış yumurta və 
şirniyyatlar

Novruzun digər rəmzlərindən 
biri boyanmış yumurtadır. Yu-
murta oval, dairəvi formada 
olduğundan qalaktikanı təm-
sil edir. Yumurtanın ağ, göy, 
yaşıl, qırmızı boyanması hələ 
nənə-babalarımızdan dörd fəs-
lin rəmzi, əmin-amanlıq kimi 
yozulur. Novruzda xüsusi şir-
niyyatlar, o cümlədən qoğal, 
şəkərbura, paxlava da bişirilir. 
Burada qoğal - Günəşin, şəkər-
bura - Ayın, paxlava isə - alo-
vun rəmzi sayılır.

Kosa və Keçəl qışla yazın mü-
barizəsini əks etdirir

Novruz şənliklərinin əsas perso-
najları təbii ki, Kosa və Keçəldir. 
Onların oyunbazlığı bayrama 
xüsusi ovqat verir. Kosa və Keçəl 
obrazları qışla yazın mübarizəsi-
ni əks etdirir: Kosa torpağın rəm-
zidir, qışla yazın arasında nə qə-
dər mübarizə getsə də, nəticədə 
Kosa - torpaq ölmür, dirilir, təbiət 
oyanır. Axı, hər şeydən əvvəl bu 
şənlik əkinçilik bayramını əks et-
dirmək üçündür. Keçəllə Kosanın 
məzhəkəli tamaşası müqabilində 
yazla qışın bir-birilə mübarizə-
si əks olunur. Qış öz yerini yaza 
təhvil vermək istəmir, yaz isə bu 
yeri əldə etməyə çalışır.

Bahar qızı
Folklorşünasların açıqlamasına 
görə, Bahar qızı bayram atribut-
larına edilmiş son əlavələrdən 
biridir. Yəni ki, qədim Novruz 
şənliklərində bu obraz olma-
yıb. Ənənəvi yeni il bayramının 
simvollarından olan qar qızdan 

ilham alınaraq yaradılmış və ya-
zın gəlişini ifadə edən Bahar qızı 
Novruz rəmzlərində maraqlı ye-
niliklərdən biridir.

Çərşənbələr
Novruz bayramına qədər dörd 
çərşənbə qeyd edilir: su, od, yel 
və torpaq çərşənbələri. Bu çərşən-
bələr bürcləri özündə birləşdirən 
ünsürləri bildirir, insanın 4 ün-
sürdən yaradılışını simvollaşdırır. 
Novruzdan əvvəlki son 4 çərşən-
bəyə Azərbaycan mədəniyyətində 
xüsusi əhəmiyyət verilir. Ümu-
miyyətlə, çərşənbə günlərində və 
xüsusilə son 4 çərşənbədə gecə 
vaxtı diqqətli olunması və təbiətə 
hörmətsizlik edilməməsi lazım 
olduğuna inanırlar. Çərşənbələr 
yazın gəlişindən xəbər verir.
Mənəvi dəyərlərimizi, adət-ənə-
nələ ri mizi özündə yaşadan Nov-
ruz həm də sülh, əmin-amanlıq 
və dostluq bayramıdır. 

NOVRUZ BAYRAMINIZ 
MÜBARƏK!

(əvvəli ötən sayımızda)

Strategiya sənədində qeyd edil-
miş bu inkişaf ardıcıllığını elə 
olduğu kimi sıralamaq daha 

düzgün addım olardı.  
1. İlk olaraq, Azərbaycan 2001-ci il no-
yabrın 23-də Budapeşt şəhərində imza-
lanmış “Kibercinayətkarlıq haqqında” 
konvensiyaya qoşuldu. Konvensiyanın 
müddəalarından irəli gələrək, Azərbay-
can Respublikasının Cinayət Məcəllə-
sinə müvafiq dəyişikliklər edilmişdir.
2. Azərbaycan Respublikasının Rəqəm-
sal İnkişaf və Nəqliyyat Nazirliyində 
fəaliyyət göstərən standartlaşdırma 
üzrə “İnformasiya-kommunikasiya tex-
nologiyaları” Texniki Komitəsi (TK05) 
tərəfindən informasiya təhlükəsizliyi 
üzrə beynəlxalq standartların əsasında 
18 identik milli standart hazırlanmış və 
müvafiq qaydada dövlət qeydiyyatına 
alınmışdır.
3. Azərbaycan Respublikasında infor-
masiya təhlükəsizliyi sahəsindəki əsas 
vəzifələrin yerinə yetirilməsi, milli 
informasiya resurslarının qorunması 
və təhdidlərin qarşısının alınması və 
bu sahədə effektiv tədbirlərin güc-
ləndirilməsi məqsədilə informasiya 
təhlükəsizliyi sahəsində fəaliyyətin 
təkmilləşdirilməsi tədbirləri “İnfor-
masiya təhlükəsizliyi sahəsində fəa-
liyyətin təkmilləşdirilməsi tədbirləri 
haqqında” Azərbaycan Respublikası 
Prezidentinin 2012-ci il 26 sentyabr ta-
rixli 708 nömrəli Fərmanı ilə müəyyən 
edilmişdir. Bu Fərmanla informasi-
ya təhlükəsizliyi məsələlərinə məsul 
olan qurumlar – Azərbaycan Res-
publikası Xüsusi Dövlət Mühafizə 
Xidmətinin Xüsusi Rabitə və İnfor-
masiya Təhlükəsizliyi Dövlət Agent-
liyi və Azərbaycan Respublikasının 
Rəqəmsal İnkişaf və Nəqliyyat Nazir-
liyi yanında Elektron Təhlükəsizlik 
Mərkəzi yaradılmışdır. “Azərbaycan 
Respublikasının Rabitə və Yüksək 
Texnologiyalar Nazirliyi yanında 
Elektron Təhlükəsizlik Mərkəzinin 
fəaliyyətinin təmin edilməsi haqqın-
da” Azərbaycan Respublikası Prezi-
dentinin 2013-cü il 5 mart tarixli 833 
nömrəli Fərmanında dəyişiklik edil-
məsi barədə” Azərbaycan Respubli-
kası Prezidentinin 2018-ci il 19 sent-
yabr tarixli 276 nömrəli Fərmanı ilə 
qeyd olunan mərkəzə Xidmət statusu 
verilmişdir.  “Xüsusi dövlət müha-
fizəsi sahəsində idarəetmənin təkmil-
ləşdirilməsi haqqında” Azərbaycan 
Respublikası Prezidentinin 2020-ci il 
16 mart tarixli 957 nömrəli Fərmanı 
ilə Azərbaycan Respublikası Xüsusi 
Dövlət Mühafizə Xidmətinin Xüsusi 
Rabitə və İnformasiya Təhlükəsiz-
liyi Dövlət Agentliyinin bazasında 
müstəqil olaraq Azərbaycan Respub-
likasının Xüsusi Rabitə və İnforma-
siya Təhlükəsizliyi Dövlət Xidməti 
yaradılmışdır.
4. Azərbaycan Respublikası Prezi-
dentinin 2014-cü il 2 aprel tarixli 359 
nömrəli Sərəncamı ilə təsdiq edilmiş 
“Azərbaycan Respublikasında infor-
masiya cəmiyyətinin inkişafına dair 
2014-2020-ci illər üçün Milli Strategi-
ya”da müxtəlif sahələrin inkişafı kimi, 
informasiya təhlükəsizliyinin təmin 
edilməsi də öz əksini tapmışdır.
5. Azərbaycan Respublikası Prezi-
dentinin 2018-ci il 29 mart tarixli 
3851 nömrəli Sərəncamı ilə İnfor-
masiya Təhlükəsizliyi üzrə Koordi-
nasiya Komissiyası yaradılmışdır.
6. Azərbaycanda TIER III səviyyə-
li, ISO/IEC 20000 və ISO/IEC 27001 
standartlarına uyğun Data Mərkəzi 
yaradılmış və fəaliyyəti təmin edil-
miş, “Elektron hökumət”in inkişafı, 
“Rəqəmsal hökumət”ə keçidin təmin 
edilməsi, dövlət qurumlarının informa-
siya texnologiyalarına, elektron xidmət-
lərin yaradılmasına və göstərilməsinə 
tələb olunan dövlət xərclərinin optimal-
laşdırılması, informasiya sistemlərinin 
fəaliyyətinin daha müasir standartlar 
əsasında keyfiyyətli, dayanıqlı və təh-
lükəsiz infrastrukturda təşkilinin təmin 
edilməsi, vətəndaşların bu imkanlardan 
sərbəst istifadəsi məqsədilə “bulud tex-
nologiyası”nın tətbiqi məqsədilə “Hö-
kumət buludu”nun (“G-cloud”) yara-

dılmasına başlanılmışdır.
7. “Kritik informasiya infrastrukturu-
nun təhlükəsizliyinin təmin edilməsi 
sahəsində bəzi tədbirlər haqqında” 
Azərbaycan Respublikası Prezidenti-
nin 2021-ci il 17 aprel tarixli 1315 nöm-
rəli Fərmanına əsasən, Azərbaycan 
Respublikasında kritik informasiya 
infrastrukturunun və onun tərkibinə 
daxil olan informasiya sistemləri-
nin, informasiya-kommunikasiya 
şəbəkələrinin və avtomatlaşdırılmış 
idarəetmə sistemlərinin təhlükəsizli-
yinin gücləndirilməsi məqsədilə ar-
dıcıl tədbirlər həyata keçirilir.
8. Beynəlxalq təcrübəyə uyğun olaraq 
ölkədə kibertəhlükəsizlik insident-
lərinə cavabvermə qrupları (CERT) 
fəaliyyət göstərir. Azərbaycan Res-
publikasının Rəqəmsal İnkişaf və 
Nəqliyyat Nazirliyi yanında Elektron 
Təhlükəsizlik Xidməti – Milli CERT 
(www.cert.az) ölkə üzrə kibertəh-
lükəsizliyin pozulmasına yönəlmiş 
hərəkətlərin aşkarlanmasını, qarşı-
sının alınması üçün preventiv təd-
birlərin həyata keçirilməsini təmin 
edən əlaqələndirici qurum kimi çıxış 
edir. Azərbaycan Respublikası Xüsusi 
Rabitə və İnformasiya Təhlükəsizliyi 
Dövlət Xidmətinin Kompüter İnsident-
lərinə qarşı Mübarizə Mərkəzi (www.
cert.gov.az) dövlət qurumlarının ki-
bertəhlükəsizliyinin pozulmasına 
yönəlmiş hərəkətlərin aşkarlanması-
nı, qarşısının alınması üçün preventiv 
tədbirlərin görülməsini, eləcə də onla-
rın təhlükəsiz internet şəbəkəsi ilə tə-
min edilməsini və 24/7 Təhlükəsizlik 
Əməliyyatları Mərkəzi (SOC) vasitə-
silə təhlükəsizliyinin nəzarətdə saxla-
nılmasını həyata keçirir. Milli Elmlər 
Akademiyasının Kompüter İnsident-
lərinə qarşı Mübarizə Mərkəzi “AzS-
cienceCERT”(www.sciencecert.az) 
elm-kompüter şəbəkəsinin təhlükə-
sizliyinə məsuldur. 
9. Azərbaycan Respublikası Dövlət 
Təhlükəsizliyi Xidməti tərəfindən 
“Kibercinayətkarlıq haqqında” Kon-
vensiyaya uyğun olaraq, kibermə-
kanda törədilən cinayətlərin araşdı-
rılması məqsədilə xarici həmkarlara 
təcili köməyin (verilənlərin müha-
fizəsi) təmin olunması ilə bağlı fəaliy-
yət həyata keçirilir.
Qeyd etmək lazımdır ki, strategiya 
hazırlanarkən Avropa və digər inki-
şaf etmiş ölkələrin mövcud strategi-
yaları araşdırılmış, beynəlxalq təc-
rübədən istifadə edərək, ölkəmizdə 
necə tətbiq olunacağı da düşünül-
müşdür. 
Strategiyanın dördüncü bölməsində 
əhatə etdiyi dövr üçün nəzərdə tu-
tulan “Hədəf göstəricilər”dən bəhs 
edilmişdir və bu sahədə risklərin re-
yesterinin yaradılmasının da nəzərdə 
tutulduğu qeyd edilmişdir. 
4.1.2. informasiya təcavüzünə və 
həqiqətlərin təhrif edilməsinə, milli 
dəyərlərin pozulmasına aid təhdid-
lərin qarşısını ala bilən müasir tex-
nologiyaların (o cümlədən, süni in-
tellektə əsaslanan texnologiyaların) 
işlənib hazırlanması üçün fəaliyyətin 
gücləndirilməsi;
Hal-hazırda yerli və dünya media-
sında yalan və təhrif olunmuş mə-
lumatlar, kifayət qədər çoxalmışdır. 
Müxtəlif formada informasiya ilə 
təcavüzə, milli dəyərlərin pozulma-
sına gətirib çıxaran məsələlərlə mü-
barizə strategiyanın hədəflərindən 

bir olmuşdur. Sürətlə inkişaf edən 
Süni intellekt texnologiyaları səs və 
görüntülərindən istifadə edərək, ol-
mamış bir hadisəni olmuş kimi rəsmi 
şəxslərin səsi və görüntüsü ilə təqdim 
edə bilir. Bu hal cəmiyyətdə müxtə-
lif çaşqınlığa səbəb ola bilər. Elə bu 
problemin aradan qaldırılması və 
müvafiq tədbirlərin görülməsi üçün 
süni intellekt texnologiyalarının im-
kanlarından istifadə hədəflərdən biri 
kimi qeyd olunub.
4.1.4. informasiya mühafizəsinin tex-
niki, kriptoqrafik, proqram və digər 
vasitələr üzrə təminatının təkmilləş-
dirilməsi, bu sahədə yerli istehsalçı-
ların inkişafına dəstək verilməsi;
Göründüyü kimi, bu bənddə texniki 
və kriptiqrafik proqramların yerli is-
tehsalçılar tərəfindən inkişaf etdiril-
məsi hədəf kimi qoyulmuşdur. Bu, 
həqiqətən, çox ciddi addımdır. Təh-
lükəsizliklə bağlı proqram təminatı-
nın milli səviyyədə hazırlanmasının 
bizə ciddi imkanlar qazandıracağına 
şübhə yoxdur.
Fərdi məlumatların mühafizəsinin 
gücləndirilməsi, bir çox kompleks 
sistemlərdə, kritik informasiya in-
frastrukturu obyektlərində, milli 
mediada təhlükəsizliyin təkmilləş-
dirilməsi hədəflər arasındadır.
4.1.14. informasiya təhlükəsizliyi və 
kibertəhlükəsizlik sahəsində elmi 
tədqiqat və layihə-təcrübə işlərinin 
real tətbiqləri nəticəsində rəqabətə-
davamlı məhsulların işlənməsi və ha-
zırlanması;
İnformasiya təhlükəsizliyi və ki-
bertəhlükəsizlik sahəsində aparı-
lan tədqiqat işlərinin çoxalmasına 
həqiqətən ehtiyac vardır. Eyni za-
manda, milli şifrələmə üsulları, mil-
li əməliyyat sistemləri kimi bir çox 
komponentlərin yaradılması və inki-
şaf etdirilməsi, elmi tədqiqat işlərinə 
real yanaşma və həllər üçün mühit 
yaranacağı qənaətindəyəm. 
4.1.15. informasiya təhlükəsizliyi və 
kibertəhlükəsizlik sahəsində fəaliy-
yət üçün kompetensiya (bilik, bacarıq 
və səriştə) tələbatları, tədris və təlim 
proqramları, maarifləndirmə materi-
alları bazasının formalaşdırılması və 
aktuallığının davamlı təmin olunması;
4.1.20. cəmiyyətdə geniş maariflən-
dirmə və məlumatlandırma nəticə-
sində informasiya təhlükəsizliyi və 
kibertəhlükəsizlik mədəniyyətinin 
yüksəldilməsinin təmin edilməsi;
Hər zaman vurğuladığımız maa-
rifləndirmə işlərinin də strategiya-
da yer tapması xüsusi sevindirici 
məsələdir. Ona görə ki ciddi əhə-
miyyətə sahib olan informasiya 
təhlükəsizliyi və kibertəhlükəsizli-
yin hər bir vətəndaş üçün prioritet 
məsələ olduğunun izah olunmasına 
və məktəblərdən tutmuş iş yerlərinə 
qədər təlimlər keçirilməsinə çox eh-
tiyac vardır. 
Bundan başqa, informasiya təhlükə-
sizliyi və kibertəhlükəsizlik sahə-
sində kadr hazırlığı və bu kadrların 
məşğulluq səviyyəsinin, təhsil müəs-
sisələrində səmərəliliyin artırılması, 
yeni təhsil mərkəzlərinin, beynəlxalq 
şirkətlərlə birgə laboratoriyaların for-
malaşdırılması hədəflər arasındadır.
4.1.21. internetdən gələn qlobal təh-
didlərdən, zərərli informasiyalardan 
və yaranan fəsadlardan uşaqların 
mühafizəsi;
Eyni zamanda, uşaqların da zərərli 
informasiyalardan qorunması üçün 
müxtəlif filtrləmə və digər üsullar-
dan istifadə edilərək, fəsadlardan 
qorunma göstərilən bənddə yerini 
tapmışdır. 
İnformasiya təhlükəsizliyi və kibertəh-
lükəsizlik üzrə beynəlxalq əməkdaş-
lıq, ölkəmizin beynəlxalq reytinqlərdə 
yerinin yaxşılaşdırılması, milli stan-
dartların tətbiqi və təkmilləşdirilməsi, 
startapların fəaliyyətinin genişləndi-
rilməsi kimi hədəflər mövcuddur.
Strategiyanın 4 bölməsinin ümumi 
olaraq izahına çalışdıq. Ümid edirəm 
ki, bir qədər sadələşdirərək, ana fikri 
izah etməyə çalışdığımız bu mükəm-
məl sənəd hər kəs üçün faydalı ola-
caqdır. 

 (davamı gələn sayımızda)

Bəhruz Əliyev, İnformasiya 
Texnologiyaları üzrə 

mühəndis-tədqiqatçı, Azərbaycan 
Kibertəhlükəsizlik Təşkilatları 

Assosiasiyasının (AKTA) eksperti 

Tanınmış iqtisadçı alim, 
Elm və Təhsil Nazirliyinin  
İqtisadiyyat İnstitutunun 
“Aqrar sektorun iqtisa-
di problemləri” şöbəsinin 
müdiri, iqtisad elmləri 
doktoru, professor İsa Hü-
seyn oğlu Alıyev martın 
9-da vəfat etmişdir. İsa 
Alıyev 1953-cü il oktyab-
rın 8-də Dərələyəz maha-
lının Qalaser kəndində 
anadan olub. Orta mək-
təbi 1970-ci ildə bitirmiş, 
həmin ildə keçmiş D.Bün-
yadzadə adına Azərbay-
can Xalq Təsərrüfatı İns-
titutunun Siyasi iqtisad 
ixtisasına qəbul olmuş və 
1975-ci ildə orada təhsilini 
uğurla başa vurmuşdur. O, 
1975-1976-cı illərdə Mol-
dovada sovet ordusu sı-
ralarında qulluq etmişdir. 
1982-ci ildə Azərbaycan 
EA İqtisadiyyat İnstitu-
tunda “Aqrar sənaye bir-
liklərində iqtisadi məna-
felərin əlaqələndirilməsi” 
mövzusunda Siyasi iqtisad 
ixtisası üzrə namizədlik, 
2005-ci ildə “Azərbaycan-
da aqrar sahədə iqtisadi 
idarəetmə mexanizminin 
təkmilləşdi rilməsi” adlı 
doktorluq dis sertasiyasını 
müdafiə etmişdir. 2010-cı 
ildə İqtisadiyyat nəzəriy-
yəsi ixtisası üzrə professor 
elmi adını almışdır.
İ.Alıyev 2008-2014-cü illər-
də İqtisadiyyat İnstitutu-
nun direktoru, 2014-2017-ci 
illərdə AMEA Azad Həm-
karlar Təşkilatının sədri və-
zifələrində işləmişdir.
O, aqrar sahə üzrə ölkənin 
tanınmış iqtisadçı alimlə-
rindəndir. Uzun illər İqtisa-
diyyat İnstitutunun aqrar 
elminin inkişafı problem-
ləri ilə məşğul olan şöbəyə 
rəhbərlik etmişdir. 40-dan 
çox beynəlxalq və 100-dən 
çox respublika miqyaslı 

elmi tədbirlərin iştirakçısı 
olmuşdur. Ümumilikdə, 
400-ə yaxın məqalə, tezis, 
qəzet yazılarının, o cümlə-
dən xaricdə nəşr olunmuş 
45 elmi əsərin, 9 fərdi, 15 
kollektiv monoqrafiyanın, 
dərslik və dərs vəsaitlə-
rinin müəllifi olmuşdur. 
Bilavasitə onun rəhbərliyi 
və konsultantlığı ilə 5 elm-
lər doktoru və 46 fəlsəfə 
doktoru hazırlanmış, 40-a 
yaxın elmlər doktoru və  
fəlsəfə doktoruna rəsmi 
opponentlik etmişdir.
Professor İ.Alıyevin bir 
sıra elmi əsərləri - Azərbay-
can Respublikasında aqrar 
sahədə iqtisadi idarəetmə 
mexanizminin təkmilləşdi-
rilməsi, Milli iqtisаdiyyаt 
və аqrаr sənаyеnin inkişаf 
prоblеmləri, Qloballaşma 
şəraitində aqrar sahənin 
dayanıqlı inkişafının təmin 
olunmasının sosial-iqtisadi 
problemləri, Aqrar sahənin 
inkişafına dair ümumiləş-
dirilmiş təklif və tövsiyələr 
(makroiqtisadi səviyyədə), 
Milli iqtisadiyyat: modern-
ləşmə və davamlı inkişaf, 
Azərbaycan Milli Elmlər 
Akademiyasının Rəyasət 
Heyəti tərəfindən mühüm 
əhəmiyyətli işlər kimi 
dəyərləndirilmişdir.

İ.Alıyev AMEA-nın İqtisa-
diyyat İnstitutunun “Elmi 
Əsərlər” toplusunun, “Mo-
der nləşmə xətti”, “Elm və 
in novasiya texnologiya” 
jurnal larının Baş redakto ru, 
AMEA-nın RH-nin “İq tisa-
diyyat Xəbərləri”, Koope-
rasiya Universiteti nin “Ko-
operasiya” və Ba kı Biznes 
Universitetinin “Audit” jur-
nallarının reda ksiya heyəti-
nin üzvü olmuşdur. Həmçi-
nin, bilavasitə onun redaktəsi 
ilə 150-yə yaxın elmi monoq-
rafiya, dərslik və kitablar 
nəşr olunmuşdur. 
2011-ci ildə Avropa Biznes 
Assambleyasının (ABA) 
Ekspertlər Şurası tərəfin-
dən “İlin ən yaxşı top-me-
neceri” (Böyük Britaniyanın 
Oksford şəhərində),  Av-
ropa Təbiətşümaslıq Aka-
demiyasının xüsusi mü-
kafatına layiq görülmüş, 
2012-ci ildə “ELMDƏ AD” 
fəxri tituluna və müvafiq 
diploma, həmçinin “Dün-
ya elminə nailiyyətlər 
üçün” nişanı ilə təltif olun-
muş (İrlandiyanın Dublin 
şəhərində), 2013-cü ildə isə 
Avropa Biznes Assamble-
yası tərəfindən Beynəlxalq 
Sokrat mükafatına layiq 
görülmüşdür. 
Alim Avrasiya Beynəlxalq 
İqtisadçılar İttifaqının ya-
radıcılarından biri, Avropa 
Təbiət Elmləri Akademiya-
sının üzvü idi. 
İ.Aliyev 2016-cı ildə Azər-
baycan Respublikası Pre-
zidentinin Fərmanı ilə 
“Tə rəqqi” medalı ilə təltif 
edilmişdir. 
ETN İqtisadiyyat İnstitutu-
nun kollektivi professor İsa 
Alıyevin vəfatı ilə əlaqədar 
mərhumun ailəsinə dərin 
hüznlə başsağlığı verir, Al-
lahdan səbir diləyir.

Allah rəhmət eləsin!

2023-cü ildə Azərbaycanın regionlarında 
vergi yığımı 2022-ci illə müqayisədə 11% 
çox olub.
Banker.az xəbər verir ki, bunu iqtisadiy-
yat naziri Mikayıl Cabbarov “X” sosial 
şəbəkəsindəki hesabında bildirib.
Onun sözlərinə görə, ötən il regionlardan 
1.5 milyard manat vergi yığılıb.

2024-cü ilin fevral ayında istehlak qiymətləri 
indeksi 2023-cü ilin fevral ayına nisbətən 0.8 
faiz təşkil edib.
Bu barədə Dövlət Statistika Komitəsi məlu-
mat yayıb.
Qida məhsulları, içkilər və tütün məmulatları 
üzrə bu göstərici 0.3 faiz azaldığı halda, qey-
ri-qida məhsulları üzrə 1.4 faiz, əhaliyə göstə-
rilmiş ödənişli xidmətlər üzrə 2.3 faiz artıb.
Azərbaycan Mərkəzi Bankı ölkədə pul-kre-
dit siyasəti ilə bağlı son verdiyi açıqlamada 

bildirib ki, onun inflyasiya targeti 2%-6% 
arasında dəyişir. Belə olacağı halda AM-
B-nin uçot faiz dərəcəsi ilə bağlı növbəti si-
yasətində daha da yumşalmaya getməsinə 
səbəb ola bilər. AMB sonuncu 31 yanvar ic-
lasında uçot faiz dərəcəsini  8%-dən 7.75%-ə 
endirmişdi.
2024-cü ilin fevral ayında istehlak qiymətlə-
ri indeksi əvvəlki aya nisbətən 0.6 faiz, yan-
var-fevral aylarında isə əvvəlki ilin müvafiq 
dövrünə nisbətən 1.3 faiz təşkil edib.

2024-cü ilin yanvar-fevral aylarında Döv-
lət Gömrük Komitəsinin (DGK) xətti ilə 
büdcə daxilolmaları 959,342 milyon ma-
nat təşkil edib ki, bu da illik müqayisədə 
5% azdır.
Bu barədə DGK-ya istinadən xəbər verilir.
Ötən ilin eyni dövründə bu göstərici 1 
milyard 8.9 milyon manat təşkil edib.



8 14-27 mart 2024-cü il

ÜMUMİ YIĞINCAĞIN KEÇİRİLMƏSİ BARƏDƏ MƏLUMAT.
“Teymuroğlu Construction” MTK-nın üzvlərinin nəzərinə: 15.03.2024-cü il, saat 
17:00-da, Nərimanov rayonu, Həsənoğlu 9 ünvanında “Teymuroğlu Construction” 
MTK-nın ümumi yığıncağı keçiriləcəkdir.

 

Azəri Light və Brent markalı neftin bir barelinin 7 – 13 mart tarixlərində satış 
qiyməti, ABŞ dolları ilə (ICE birjası) 

İqtisadçı ekspert: Maqsud Quliyev 

Azəri Light Brent

7 mart 2024-cü il tarixində Mərkə-
zi Gömrük Hospitalında 8 Mart  - 
Beynəlxalq Qadınlar Gününə 
həsr edilmiş tədbir keçirilib. Təd-
birdə Azərbaycan Respublikası 
Dövlət Gömrük Komitəsi Tibbi 
Xidmət İdarəsinin rəis müavin-
ləri Şahlar Mirqasım, t.ü.f.d., 
dosent İsmayıl Əfəndiyev, Fə-
rid Əbilov, Dövlət Gömrük Ko-
mitəsi Tibbi Xidmət İdarəsinin 
Elmi-Təcrübi Tədris Mərkəzinin 
rəisi Rəşad Mahmudov, Mərkəzi 
Gömrük Hospitalının rəisi-baş 
həkim Bəxtiyar Musayev və qa-
dın əməkdaşlar iştirak ediblər. 
Tədbiri giriş sözü ilə açan Azər-
baycan Respublikası Dövlət Göm-
rük Komitəsi Tibbi Xidmət İdarəsi-
nin rəis müavini Şahlar Mirqasım 
qadınların simasında bütün xanım 
əməkdaşları, o cümlədən Azərbay-
can xanımlarını təbrik edib, onlara 
səadət dolu günlər arzulayıb. Rəis 
müavini Şahlar Mirqasım çıxışın-
da qeyd edib ki, cəmiyyətimizdə 
qadına olan qayğı və hörmət xalqı-
mızın minillər boyu formalaşan 
milli-mənəvi, əxlaqi dəyərlərin-
dən irəli gəlir.
Ümummilli liderin mükəmməl 
dövlət-qadın siyasəti Azərbaycan 
Respublikasının Prezidenti İl-
ham Əliyev cənabları tərəfindən 
uğurla davam etdirilir, Azərbay-
can qadınları bütün dövlət qu-
rumlarında uğurla təmsil olunur, 
ictimai-siyasi, sosial-iqtisadi və 
elmi-mədəni proseslərdə fəal iş-
tirak edirlər.
Şahlar Mirqasım çıxışında qeyd 
edib: “Qadın anadır, qadın hə-
yat boyu yoldaşımızdır. Hər bir 
atanın da ən sevimli övladları 
məhz qız uşaqlarıdır. Allah-Təa-
la qadını o qədər şərəfli hesab 
edib ki, müqəddəs kitabımız olan 
Qurani-Kərimdə də qadınlara 
həsr olunmuş Nisa surəsi öz ye-
rini tapmışdır. Biz kişilər də hər 
zaman qadınlara böyük hörmətlə 
yanaşır, onlara yüksək dəyər ve-
ririk. Bugün də olduğu kimi, hər 
bir gününüzün xoş əhvali-ruhiy-
yə ilə keçməsini arzulayıram”.
Daha sonra Mərkəzi Gömrük 
Hospitalının rəisi, Baş həkim 
Bəxtiyar Musayev çıxış edərək, 
Dövlət Gömrük Komitəsi Tibbi 

Xidmət İdarəsinin və Mərkəzi 
Gömrük Hospitalının qadın kol-
lektivini təbrik edərək, səhiyyə, 
tibb sahəsində işləyən qadın-
lardan danışıb. O, qeyd edib: 
“Cəmiyyətdə, ailədə qadınların 
rolu, xidməti böyükdür, amma 
səhiyyədə işləyən qadınların üzə-
rinə düşən vəzifə ikiqat çoxdur. 
Xəstəxanada qadın tibb perso-
nalında peşəkarlıqdan başqa di-
gər bir xüsusiyyət olmalıdır ki, 
ağrı çəkən, əziyyət çəkən xəstələr 
və ya əməliyyatdan çıxmış xəstə 
onlardan qadın, ana, həyat yol-
daşı, bacı kimi bir münasibət, 
qayğı, şəfqət gözləyir. Buna mü-
vəffəq olanda, müalicə prosesi də 
sürətlə gedir, yara da tez sağalır, 
xəstə də tez ayağa qalxır. Mən 
bu gözəl gündə bütün xanımları, 
Hospitalımızda işləyən xanımla-
rımızı ürəkdən təbrik edir, onlara 
bu ikiqat məsuliyyətli işlərində 
uğurlar arzulayıram”.
Dövlət Gömrük Komitəsi Tibbi 
Xidmət İdarəsinin Elmi-Təcrübi 
Tədris Mərkəzinin rəisi, t.e.d.,  
Əməkdar həkim, ürək-damar 
cərrahı Rəşad Mahmudov çıxış 
edərək deyib: “Demokratik Azər-
baycan Respublikası hələ 100 il 
bundan əvvəl qurulduğu dövr-
də, əcdadlarımızın milli davranı-
şından irəli gələn dəyərlərdir ki, 
hətta Avropa ölkələrində çoxları-
nı heyrətləndirən hadisə - qadına 
seçmək və seçilmək hüququnun 
məhz Azərbaycanda verilməsi ol-
muşdur. Bu, tarixən bizim qadın-
lara, analara olan münasibətin  
ən gözəl təzahürüdür. Bizə baba-

larımızdan bir miras qalıb: qadı-
nın həyatımızın hər bir sahəsində 
rolu bizim üçün əvəzedilməzdir. 
Cəmiyyətdə, ailədə qadına ve-
rilən dəyər yüksəkdir. Qadının 
yaşatdığı ab-hava, onun ətrafda-
kılara verdiyi enerji cəmiyyəti, 
ailəni xoşbəxt edə bilər. 
Bu gün hər birimiz bunun şahid-
ləriyik ki, Azərbaycan qadınları 
bütün dövrlərdə olduğu kimi, 
müharibə dövründə də inanıl-
maz şəkildə öz canından, qanın-
dan olan balasını torpağa tap-
şırarkən də “Vətən sağ olsun”, 
- deyə bilən məğrur analardır. 
Mən fürsətdən istifadə edib təb-
riklərə qoşuluram. Səadətiniz, 
sevinciniz heç vaxt tükənməsin, 
əziz qadınlar!”
Daha sonra Dövlət Gömrük Ko-
mitəsi Tibbi Xidmət İdarəsinin 
Elmi Təcrübi Tədris Mərkəzinin 
mütəxəssisi Şəhla Mirzəzadə, 
Mərkəzi Gömrük Hospitalının 
dermatoveneroloqu Sevinc Kə-
rimova və böyük tibb bacısı Ni-
gar Maqsudova da təbrik nitqi ilə 
çıxış edərək, xoş arzu və niyyətlə-
rini dilə gətiriblər.
Azərbaycan Gömrük İşçiləri 
Həmkarlar İttifaqları Birliyi tərə-
findən göndərilmiş gül dəstələ-
ri və hədiyyələr tədbirdə iştirak 
edən qadın kollektivə və bütün 
qadın əməkdaşlarına təqdim edi-
lib, tədbir xatirə şəklinin çəkilmə-
si ilə yekunlaşıb.

Dilarə Zamanova, Mərkəzi 
Gömrük Hospitalının 

PR mütəxəssisi

